Tim Allgymorth Datblygu Cymunedol Newydd.

Dros y flwyddyn ddiwethaf, mae pandemig y Coronafeirws wedi effeithio ar ein
bywydau mewn sawl ffordd, ac mae'r effeithiau'n parhau, yn enwedig, ac yn fwy
anghymesur felly, yn y Cymunedau Du, Asiaidd a Lleiafrifoedd Ethnig.

Rydym i gyd am gael Cymru iachach a mwy cyfartal, a dyna pam y mae ein tim
newydd wedi cael ei sefydlu gan y Bwrdd lechyd, mewn ymateb i argymhelliad
Adroddiad Is-grwp Economaidd-gymdeithasol Pobl dduon ac Asiaidd a
Lleiafrifoedd ethnig COVID-19: ymateb Llywodraeth Cymru; gyda'r nod o ddod o
hyd i ffyrdd o helpu i wella canlyniadau iechyd pobl yn y gwahanol gymunedau na
wasanaethir yn ddigonol yn ein hardaloedd lleol. Ni chreodd y pandemig yr
anghydraddoldebau hyn, ond daeth & nhw i'r amlwg, eu gwaethygu, a'u gwneud yn
ganolbwynt sylw.

Dolen i'r adroddiad yma: Adroddiad Is-grwp Economaidd-gymdeithasol Pobl dduon ac
Asiaidd a Lleiafrifoedd ethnig COVID-19: ymateb Llywodraeth Cymru [HTML] |
GOV.CYMRU

Y Tim:

Rydym yn dim bach yn y Gyfarwyddiaeth Partneriaethau Strategol, Amrywiaeth a
Chynhwysiant. Arweinir y tim gan Stepheni Kays, a fydd hefyd y cyswillt allweddol ar
gyfer Sir Gaerfyrddin, ac sy'n gweithio yn Ysbyty'r Tywysog Philip yn Llanelli. Bydd
Joshua Beynon yn gwasanaethu Sir Benfro o'i brif leoliad yn Ysbyty Liwynhelyg, a
bydd Hassim Ganiyu yn gwasanaethu Ceredigion o'i brif leoliad yng Nghanolfan
Gofal Integredig Aberaeron.

Yr hyn a wnawn:

Byddwn yn gweithio gydag awdurdodau lleol, sefydliadau statudol a thrydydd sector,
a grwpiau cymunedol yn y tair sir, ac yn datblygu cysylltiadau agos & nhw. Rhan
hanfodol o'n rél fydd estyn allan i grwpiau ethnig lleiafrifol, megis cymunedau Du ac
Asiaidd, cymunedau Sipsiwn a Theithwyr, Ceiswyr Lloches a Ffoaduriaid, a grwpiau
ymylol eraill, ac ymgysylltu & nhw.

Bydd ein gwaith yn cynnwys:

Meithrin ymwybyddiaeth a dealltwriaeth o'r broses Profi Olrhain Diogelu, yn ogystal
ag annog pobl i gymryd y brechlynnau COVID-19, gan gynnwys herio'r mythau.
Rhannu negeseuon blaenoriaeth allweddol, wrth iddynt ddod i'r amlwg neu newid,
sy'n angenrheidiol i atal ymhellach ymlediad y Coronafeirws.

Darparu gwybodaeth y gall pobl ymddiried ynddi, fel y gallant wneud dewisiadau
gwybodus ynghylch eu hiechyd a'u lles, a hynny mewn iaith a fformat y gallant eu
deall.

Cefnogi cymunedau lleiafrifol i feithrin dealltwriaeth well o'u hawliau o ran gofal
iechyd a'r hyn sydd ar gael iddynt, gan eu grymuso i gadw eu hunain yn ddiogel ac
yn iach.

Casglu gwybodaeth ansoddol sy'n gysylltiedig & phrofiadau byw, gan gynnwys
hiliaeth a gwahaniaethu yn achos cymunedau Lleiafrifoedd Ethnig.

Sut i gysylltu:

Mae gwaith partneriaeth a chydweithio yn hanfodol ar unrhyw ffurf wrth ymgysylltu
a'r gymuned, a hoffem i chi estyn allan os gallai'r hyn yr ydych yn ei wneud fod o
ddiddordeb i'n tim, neu os ydych yn gweithio gyda rhai o'r grwpiau cymunedol hyn yr
ydym yn eu cefnogi.

| gael rhagor o wybodaeth neu i gysylltu &'r Tim anfonwch neges e-bost neu
ffoniwch:

Stepheni.Kays@wales.nhs.uk/07866077602
Joshua.Beynon@wales.nhs.uk

Hassim.Ganiyu@wales.nhs.uk

